
26 Hānuere 2026 

Tono Mōhiohio a te Kāwanatanga 
Tā Mātou Tohutoro: OIA 2025-0180 

E kōrero ana au mō tō tono mōhiohio a te kāwanatanga i tae mai i te 30 o Noema 2025 e pā 
ana ki te whakamahi i te Reo Māori i Te Kawa Mataaho Public Service Commission (te 
Komihana). 

E ai ki tā mātou kōrero i te 11 o Hānuere 2026, kua whakaroatia tō tono ki te 11 o Pēpuere 
2026 nā te nui o ngā whakawhiti kōrero me tū kia whakatauria ai tō tono, kāore e taea tētahi 
urupare tika te hanga i roto i te wā urupare taketake. 

Hei whakamāmā i te tohutoro, kua whakarārangitia ō tono katoa (kua whai tau 1 ki te 8). 
Kei raro tonu ā mātou urupare i aua tono.  

1) He aha te kaupapa here a Te Kawa Mataaho mō te whakautu i ngā īmēra, i ngā reta,
i ngā tono e tuhia ana i te reo Māori?

Kāore he kaupapahere tā te Komihana mō te whakautu reta ki te reo Māori. Nā reira, e 
whakanau ana au i te wāhanga tuatahi o tō tono i raro i te wāhanga 18(e) o te Official 
Information Act 1982 (OIA) nā te mea kārekau aua mōhiohio. 

2) E hia ngā kaimahi o Te Kawa Mataaho e matatau ana ki te reo Māori? Kia wātea mai
te tatauranga mō ngā tau 2020, 2022, me 2024.

Kāore e puritia e te Komihana he mauhanga mō te tokomaha o ngā kaimahi e matatau ana 
ki te reo Māori i te tau 2020, i te tau 2022, i te tau 2024 hoki/rānei. Nā reira, e whakanau ana 
au i te wāhanga tuarua o tō tono i raro i te wāhanga 18(e) o te OIA nā te mea kārekau aua 
mōhiohio. 

E kōrero ana tā te Komihana pūrongo, arā Te Taunaki – Public Service Census, mō ngā ‘reo 
e kōrerotia ana’, engari kāore e āta kōrerotia te taumata o te matatau e hiahiatia nei. I roto 
i Te Taunaki nō te tau 2025, e 9.6 ōrau o ngā kaimahi a te Komihana e mea ana he kōrero 
Māori rātou,  ina whakatauritea ana ki te 4.5 ōrau i roto i Te Taunaki nō te tau 2021. Kua 
wātea ēnei mōhiohio ki te marea i tā te Komihana paetukutuku i te hononga i whakaratoa i 
te tūtohi kei raro. 

